
Utkalikavallarih

உத்கலிகாவல்லரீ:

ஶ்ரீவ்ரு’ந்தா³ரண்யவிஹாரிணே நம: ।
ப்ரபத்³ய வ்ரு’ந்தா³வநமத்⁴யமேக:
க்ரோஶந்நஸாவுத்கலிகாகுலாத்மா ।

உத்³கா⁴டயாமி ஜ்வலத: கடோ²ராம்
பா³ஷ்பஸ்ய முத்³ராம் ஹ்ரு’தி³முத்³ரிதஸ்ய ॥ 1॥

அயே வ்ரு’ந்தா³ரண்ய த்வரிதமிஹ தே ஸேவநபரா:
பராமாபு: கே வா ந கில பரமாநந்த³பத³வீம் ।

அதோ நீசைர்யாசே ஸ்வயமதி⁴பயோரீக்ஷணவிதே⁴-
ர்வரேண்யாம் மே சேதஸ்யுபதி³ஶ தி³ஶம் ஹா குரு க்ரு’பாம் ॥ 2॥

தவாரண்யே தே³வி த்⁴ருவமிஹ முராரிபோர்விஹரதே
ஸதா³ ப்ரேயஸ்யேதி ஶ்ருதிரபி விரௌதி ஸ்ம்ரு’திரபி ।

இதி ஜ்ஞாத்வா வ்ரு’ந்தே³ சரணமபி⁴வந்தே³ தவ க்ரு’பாம்
குருஷ்வக்ஷிப்ரம் மே ப²லது நிதராம் தர்ஷவிடபீ ॥ 3॥

ஹ்ரு’தி³ சிரவஸதா³ஶாமண்ட³லாலம்ப³பாதௌ³

கு³ணவதி தவ நாதௌ² நாதி²தும் ஜந்துரேஷ: ।
ஸபதி³ ப⁴வத³நுஜ்ஞாம் யாசதே தே³வி வ்ரு’ந்தே³
மயி கிர கருணார்த்³ராம் த்³ரு’ஷ்டிமத்ர ப்ரஸீத³ ॥ 4॥

த³த⁴தம் வபுரம்ஶுகந்த³லீம்
த³லதி³ந்தீ³வரவ்ரு’ந்த³ப³ந்து⁴ராம் ।

க்ரு’தகாஞ்சநகாந்திவஞ்சநை:
ஸ்பு²ரிதாம் சாருமரீசிஸஞ்சயை: ॥ 5॥

நிசிதம் க⁴நசஞ்சலாததே-
ரநுகூலேந து³கூலரோசிஷா ।

ம்ரு’க³நாபி⁴ருச:ஸநாபி⁴நா
மஹிதாம் மோஹநபட்டவாஸஸா ॥ 6॥

உத்கலிகாவல்லரீ:

மாது⁴ரீம் ப்ரகடயந்தமுஜ்ஜ்வலாம்
ஶ்ரீபதேரபி வரிஷ்ட²ஸௌஷ்ட²வாம் ।

இந்தி³ராமது⁴ரகோ³ஷ்ட²ஸுந்த³ரீ
வ்ரு’ந்த³விஸ்மயகரப்ரபோ⁴ந்நதாம் ॥ 7॥

இதரஜநது³ர்க⁴டோத³யஸ்ய
ஸ்தி²ரகு³ணரத்நசயஸ்ய ரோஹணாத்³ரிம் ।

அகி²லகு³ணவதீகத³ம்ப³சேத:
ப்ரசுரசமத்க்ரு’திகாரிஸத்³கு³ணாட்⁴யம் ॥ 8॥

நிஸ்துலவ்ரஜகிஶோரமண்ட³லீ
மௌலிமண்ட³நஹரிந்மணீஶ்வரம் ।

விஶ்வவிஸ்பூ²ரிதகோ³குலோல்லஸந்
நவ்யயௌவதவதம்ஸமாலிகாம் ॥ 9॥

ஸ்வாந்தஸிந்து⁴மகரீக்ரு’தராத⁴ம்
ஹ்ரு’ந்நிஶாகரகுரங்கி³தக்ரு’ஷ்ணாம் ।

ப்ரேயஸீபரிமலோந்மத³சித்தம்
ப்ரேஷ்ட²ஸௌரப⁴ஹ்ரு’தேந்த்³ரியவர்கா³ம் ॥ 10॥

ப்ரேமமூர்திவரகார்த்திகதே³வீ
கீர்திகா³நமுக²ரீக்ரு’தவம்ஶம் ।

விஶ்வநந்த³நமுகுந்த³ஸமஜ்ஞா
வ்ரு’ந்த³கீர்தநரஸஜ்ஞரஸஜ்ஞாம் ॥ 11॥

நயநகமலமாது⁴ரீநிருத்³த⁴
வ்ரஜநவயௌவதமௌலிஹ்ரு’ந்மராலம் ।

வ்ரஜபதிஸுதசித்தமீநராஜ
க்³ரஹணபடிஷ்ட²விலோசநாந்தஜாலாம் ॥ 12॥

கோ³பேந்த்³ரமித்ரதநயாத்⁴ருவதை⁴ர்யஸிந்து⁴
பாநக்ரியாகலஸஸம்ப⁴வவேணுநாத³ம் ।

வித்³யாமஹிஷ்ட²மஹதீமஹநீயகா³ந
ஸம்மோஹிதாகி²லவிமோஹநஹ்ரு’த்குரங்கா³ம் ॥ 13॥

க்வாப்யாநுஸங்கி³கதயோதி³தராதி⁴காக்²யா

உத்கலிகாவல்லரீ:

விஸ்மாரிதாகி²லவிலாஸகலாகலாபம் ।
க்ரு’ஷ்ணேதிவர்ணயுக³ளஶ்ரவணாநுப³ந்த⁴

ப்ராது³ர்ப⁴வஜ்ஜடி³மட³ம்ப³ரஸம்விதாங்கீ³ம் ॥ 14॥
த்வாம் ச வல்லவபுரந்த³ராத்மஜ

த்வாம் ச கோ³குலவரேண்யநந்தி³நி ।
ஏஷ மூர்த்⁴நி ரசிதாஞ்ஜலிர்நயந்

பி⁴க்ஷதே கிமபி து³ர்ப⁴கோ³ ஜந: ॥ 15॥
ஹந்த ஸாந்த்³ரகருணாஸுதா⁴ஜ²ரீ

பூர்ணமாநஸஹ்ரதௌ³ ப்ரஸீத³தம் ।
து³ர்ஜநேऽத்ர தி³ஶதம் ரதே நிஜ

ப்ரேக்ஷணப்ரதிபு⁴வஶ்ச²டாமபி ॥ 16॥
ஶ்யாமயோர்நவவய:ஸுஷமாப்⁴யாம்

கௌ³ரயோரமலகாந்தியஶோப்⁴யாம் ।
க்வாபி வாமகி²லவல்கு³வதம்ஸௌ

மாது⁴ரீ ஹ்ரு’தி³ஸதா³ஸ்பு²ரதாந் மே ॥ 17॥
ஸர்வவல்லவவரேண்யகுமாரௌ

ப்ரார்த²யே ப³த யுவாம் ப்ரணிபத்ய ।
லீலயா விதரதம் நிஜதா³ஸ்யம்

லீலயா விதரதம் நிஜதா³ஸ்யம் ॥ 18॥
ப்ரணிபத்ய ப⁴வந்தமர்த²யே

பஶுபாலேந்த்³ரகுமார காகுபி: ⁴ ।
வ்ரஜயௌவதமௌலிமாலிகா

கருணாபாத்ரமிமம் ஜநம் குரு ॥ 19॥
ப⁴வதீமபி⁴வாத்³ய சாடுபி⁴-
ர்வரமூர்ஜேஶ்வரி வர்யமர்த²யே ।

ப⁴வதீ³யதயா க்ரு’பாம் யதா²
மயி குர்யாத³தி⁴காம் ப³காந்தக: ॥ 20॥

தி³ஶி விதி³ஶி விஹாரமாசரந்த:
ஸஹ பஶுபாலவரேண்யநந்த³நாப்⁴யாம் ।

ப்ரணயிஜநக³ணாஸ்தயோ:குருத்⁴வம்

உத்கலிகாவல்லரீ:

மயி கருணாம் ப³த காகுமாகலய்ய ॥ 21॥
கி³ரிகுஞ்ஜகுடீரநாக³ரௌ

லலிதே தே³வி ஸதா³ தவாஶ்ரவௌ ।
இதி தே கில நாஸ்தி து³ஷ்கரம்
க்ரு’பயாங்கீ³குரு மாமத:ஸ்வயம் ॥ 22॥

பா⁴ஜநம் வரமிஹாஸி விஶாகே²
கௌ³ரநீலவபுஷோ: ப்ரணயாநாம் ।

த்வம் நிஜப்ரணயிநோர்மயி தேந
ப்ராபயஸ்வ கருணார்த்³ரகடாக்ஷம் ॥ 23॥

ஸுப³ல வல்லவவர்யகுமாரயோ-
ர்த³யிதஸக²ஸ்த்வமஸி வ்ரஜே ।

இதி தயோ: புரதோ விது⁴ரம் ஜநம்
க்ஷணமமும் க்ரு’பயாத்³ய நிவேத³ய ॥ 24॥

ஶ‍்ரு’ணுத க்ரு’பயா ஹந்த ப்ராணேஶயோ: ப்ரணயோத்³து⁴ரா:
கிமபி யத³யம் தீ³ந: ப்ராணீ நிவேத³யதி க்ஷணம் ।

ப்ரவணிதமநா: கிம் யுஷ்மாபி: ⁴ ஸமம் திலமப்யஸௌ
யுக³பத³நயோ: ஸேவாம் ப்ரேம்ணா கதா³பி விதா⁴ஸ்யதி ॥ 25॥

க்வ ஜநோऽயமதீவ பாமர:
க்வ து³ராபம் ரதிபா⁴க்³பி⁴ரப்யத:³ ।

இயமுல்லயத்யஜர்ஜரா கு³ரு-

ருத்தர்ஷது⁴ரா ததா²பி மாம் ॥ 26॥
த்⁴வந்தப்³ரஹ்மமராலகூஜிதப⁴ரைரூர்ஜேஶ்வரீநூபுர

க்வாநைரூர்ஜிதவைப⁴வஸ்தவ விபோ⁴ வம்ஶீப்ரஸூத: கல: ।
லப்³த: ⁴ ஶஸ்தஸமஸ்தநாத³நக³ரீஸாம்ராஜ்யலக்ஷ்மீம் பராம்

ஆராத்⁴ய: ப்ரணயாத் கதா³ ஶ்ரவணயோர்த்³வந்த்³வேந மந்தே³ந மே ॥ 27॥
ஸ்தம்ப⁴ம் ப்ரபஞ்சயதி ய: ஶிகி²பிஞ்ச²மௌலி

வேணோரபி ப்ரவலயந் ஸ்வரப⁴ங்க³முச்சை: ।
நாத:³ கதா³க்ஷணமவாப்ஸ்யதி தே மஹத்யா

வ்ரு’ந்தா³வநேஶ்வரி ஸ மே ஶ்ரவணாதிதி²த்வம் ॥ 28॥

உத்கலிகாவல்லரீ:

கஸ்ய ஸம்ப⁴வதி ஹா தத³ஹர்வா
யத்ர வாம் ப்ரபு⁴வரௌ கலகீ³தி: ।

உந்நமந் மது⁴ரிமோர்மிஸம்ரு’த்³தா⁴
து³ஷ்க்ரு’தம் ஶ்ரவணயோர்விது⁴நோதி ॥ 29॥

பரிமலஸரணிர்வாம் கௌ³ரநீலாங்க³ராஜந்
ம்ரு’க³மத³கு⁴ஸ்ரு’ணாநுக்³ராஹிணீ நாக³ரேஶௌ ।

ஸ்வமஹிமபரமாணுப்ராவ்ரு’தாஶேஷக³ந்தா⁴
கிமிஹ மம ப⁴வித்ரீ க்⁴ராணப்⁴ரு’ங்கோ³த்ஸவாய ॥ 30॥

ப்ரதே³ஶிநீம் முக²குஹரே விநிக்ஷிபந்
ஜநோ முஹுர்வநபு⁴வி பு²த்கரோத்யஸௌ ।

ப்ரஸீத³தம் க்ஷணமதி⁴பௌ ப்ரஸீத³தம்
த்³ரு’ஶோ: புர:ஸ்பு²ரது தடி³த்³க⁴நச்ச²வி: ॥ 31॥

வ்ரஜமது⁴ரஜநவ்ரஜாவதம்ஸௌ
கிமபி யுவாமபி⁴யாசதே ஜநோऽயம் ।

மம நயநசமத்க்ரு’திம் கரோது
க்ஷணமபி பாத³நகே²ந்து³கௌமுதீ³ வாம் ॥ 32॥

அதர்கிதஸமீக்ஷணோல்லஸிதயா முதா³ ஶ்லிஷ்யதோ-
ர்நிகுஞ்ஜப⁴வநாங்க³நே ஸ்பு²ரிதகௌ³ரநீலாங்க³யோ: ।

ருச: ப்ரசுரயந்து வாம் புரடயூதி²காமஞ்ஜரீ
விராஜத³லிரம்யயோர்மம சமத்க்ரு’திம் சக்ஷுஷோ: ॥ 33॥

ஸாக்ஷாத்க்ரு’திம் ப³த யயோர்ந மஹத்தமோऽபி
கர்தும் மநஸ்யபி மநாக் ப்ரபு⁴தாமுபைதி ।

இச்ச²ந்நயம் நயநயோ: பதி² தௌ ப⁴வந்தௌ
ஜந்துர்விஜித்ய நிஜகா³ர பி⁴யம் ஹ்ரியம் ச ॥ 34॥

அத²வா மம கிம் நு தூ³ஷணம்
ப³த வ்ரு’ந்தா³வநசக்ரவர்திநௌ ।

யுவயோர்கு³ணமாது⁴ரீ நவா
ஜநமுந்மாத³யதீவ கம் ந வா ॥ 35॥

அஹஹ ஸமய: ஸோऽபி க்ஷேமோ க⁴டேத நரஸ்ய கிம்
வ்ரஜநடவரௌ யத்ரோத்³தீ³ப்தா க்ரு’பாஸுத⁴யோஜ்ஜ்வலா ।

utkalikAvallarIH.pdf 5



உத்கலிகாவல்லரீ:

க்ரு’தபரிஜநஶ்ரேணிசேதஶ்சகோரசமத்க்ரு’தி-
ர்வ்ரஜதி யுவயோ:ஸா வக்த்ரேந்து³த்³வயீ நயநாத்⁴வநி ॥ 36॥

ப்ரியஜநக்ரு’தபார்ஷ்ணிக்³ராஹசர்யோந்நதாபி: ⁴
ஸுக³ஹநக⁴டநாபி⁴ர்வக்ரிமாட³ம்ப³ரேண ।

ப்ரணயகலஹகேலிக்ஷ்வேலிபி⁴ர்வாமதீ⁴ஶௌ
கிமிஹ ரசயிதவ்ய: கர்ணயோர்விஸ்மயோ மே ॥ 37॥

நிப்⁴ரு’தமபஹ்ரு’தாயாமேதயா வம்ஶிகாயாம்
தி³ஶி தி³ஶி த்³ரு’ஶமுத்காம் ப்ரேர்ய ஸம்ப்ரு’ச்ச²மாந: ।

ஸ்மிதஶவலமுகீ²பி⁴ர்விப்ரலப்³த: ⁴ ஸகீ²பி⁴-
ஸ்த்வமக⁴ஹர கதா³ மே துஷ்டிமக்ஷ்ணோர்வித⁴த்ஸே ॥ 38॥

க்ஷதமத⁴ரத³லஸ்ய ஸ்வஸ்ய க்ரு’த்வா த்வதா³லீ
க்ரு’தமிதி லலிதயாம் தே³வி க்ரு’ஷ்ணே ப்³ருவாணே ।

ஸ்மிதஶவலத்³ரு’க³ந்தா கிஞ்சிது³த்தம்பி⁴தப்⁴ரூ-

ர்மம முத³முபதா⁴ஸ்யத்யாஸ்யலக்ஷ்மீ: கதா³ தே ॥ 39॥
கத²மித³மபி வாஞ்சி²தும் நிக்ரு’ஷ்ட:

ஸ்பு²டமயமர்ஹதி ஜந்துருத்தமார்ஹம் ।
கு³ருலகு⁴க³ணநோஜ்ஜி²தார்தநாதௌ²

ஜயதிதராமத²வா க்ரு’பாத்³யுதிர்வாம் ॥ 40॥
வ்ரு’த்தே தை³வாத்³ வ்ரஜபதிஸுஹ்ரு’ந்நந்தி³நீவிப்ரலம்பே⁴

ஸம்ரம்பே⁴ணோல்லலித லலிதாஶங்கயோத்³ப்⁴ராந்தநேத்ர: ।
த்வம் ஶாரீபி: ⁴ ஸமயபடுபி⁴ர்த்³ராக்³ உபாலப்⁴யமாந:
காமம் தா³மோத³ர மம கதா³ மோத³மக்ஷ்ணோர்விதா⁴தா ॥ 41॥

ராஸாரம்பே⁴ விலஸதி பரித்யஜ்ய கோ³ஷ்டா²ம்பு³ஜாக்ஷீ
வ்ரு’ந்த³ம் வ்ரு’ந்தா³வநபு⁴வி ரஹ: கேஶவேநோபநீய ।

த்வாம் ஸ்வாதீ⁴நப்ரியதமபத³ப்ராபணேநார்சிதாங்கீ³ம்
தூ³ரே த்³ரு’ஷ்ட்வா ஹ்ரு’தி³ கிமசிராத³ர்பயிஷ்யாமி த³ர்பம் ॥ 42॥

ரம்யா ஶோணத்³யுதிபி⁴ரலகைர்யாவகேநோர்ஜதே³வ்யா:
ஸத்³யஸ்தந்த்³ரீமுகுலத³லஸக்லாந்தநேத்ரா வ்ரஜேஶ ।

ப்ராதஶ்சந்த்³ராவலீபரிஜநை:ஸாசி த்³ரு’ஷ்டா விவர்ணை-

ராஸ்யஶ்ரீஸ்தே ப்ரணயதி கதா³ஸம்மத³ம் மே முத³ம் ச ॥ 43॥

உத்கலிகாவல்லரீ:

வ்யாத்யுக்ஷீரப⁴ஸோத்ஸவேऽத⁴ரஸுதா⁴பாநக்³லஹே ப்ரஸ்துதே
ஜித்வா பாதுமதோ²த்ஸுகேந ஹரிணா கண்டே² த்⁴ரு’தாயா: புர: ।

ஈஷச்சோ²ணிமமீலிதாக்ஷமந்ரு’ஜுப்⁴ரூவல்லிஹேலோந்நதம்
ப்ரேக்ஷிஷ்யே தவ ஸஸ்மிதம் ஸருதி³தம் தத்³ தே³வி வக்த்ரம் கதா³ ॥ 44॥

ஆலீபி: ⁴ ஸமமபு⁴பேத்ய ஶநகைர்கா³ந்த⁴ர்விகாயாம் முதா³
கோ³ஷ்டா²தீ⁴ஶகுமார ஹந்த குஸுமஶ்ரேணீம் ஹரந்த்யாம் தவ ।

ப்ரேக்ஷிஷ்யே புரத: ப்ரவிஶ்ய ஸஹஸா கூ³ட⁴ஸ்மிதாஸ்யம் ப³லாத்³
ஆச்சி²ந்தா³நமிஹோத்தரீயமுரஸஸ்த்வாம் பா⁴நுமத்யா: கதா³ ॥ 45॥

உத³ஞ்சதி மதூ⁴த்ஸவே ஸஹசரீகுலேநாகுலே கதா³
த்வமவலோக்யஸே வ்ரஜபுரந்த³ரஸ்யாத்மஜ ।

ஸ்மிதோஜ்ஜ்வலமதீ³ஶ்வரீசலத்³ரு’க³ஞ்சலப்ரேரணாந்
நிலீநகு³ணமஞ்ஜரீவத³நமத்ர சும்ப³ந் மயா ॥ 46॥

கலிந்த³தநயாதடிவநவிஹாரத: ஶ்ராந்தயோ:
ஸ்பு²ரந்மது⁴ரமாத⁴வீஸத³நஸீம்நி விஶ்ராம்யதோ: ।

விமுச்ய ரசயிஷ்யதே ஸ்வகசவ்ரு’ந்த³மத்ராமுநா
ஜநேந யுவயோ: கதா³ பத³ஸரோஜஸந்மார்ஜநம் ॥ 47॥

பரிமிலது³பப³ர்ஹம் பல்லவஶ்ரேணிபி⁴ர்வாம்
மத³நஸமரசர்யாபா⁴ரபர்யாப்தமத்ர ।

ம்ரு’து³பி⁴ரமலபுஷ்பை: கல்பயிஷ்யாமி தல்பம்
ப்⁴ரமரயுஜி நிகுஞ்ஜே ஹா கதா³குஞ்ஜராஜௌ ॥ 48॥

அலித்³யுதிபி⁴ராஹ்ரு’தைர்மிஹிரநந்தி³நீநிர்ஜ²ராத்
புர: புரடஜ²ர்ஜ²ரீபரிப்⁴ரு’தை: பயோபி⁴ர்மயா ।

நிஜப்ரணயிபி⁴ர்ஜநை:ஸஹ விதா⁴ஸ்யதே வாம் கதா³
விலாஸஶயநஸ்த²யோரிஹ பதா³ம்பு³ஜக்ஷாலந ॥ 49॥

லீலாதல்பே கலிதவபுஷோர்வ்யாவஹாஸீமநல்பாம்
ஸ்மித்வா ஸ்மித்வா ஜயகலநயா குர்வதோ: கௌதுகாய ।

மத்⁴யே குஞ்ஜம் கிமிஹ யுவயோ: கல்பயிஷ்யாம்யதீ⁴ஶௌ
ஸந்தா⁴ரம்பே⁴ லகு⁴ லகு⁴ பதா³ம்போ⁴ஜஸம்வாஹநாநி ॥ 50॥

ப்ரமத³மத³நயுத்³தா⁴ரம்ப⁴ஸம்பா⁴வுகாப்⁴யாம்

உத்கலிகாவல்லரீ:

ப்ரமுதி³தஹ்ரு’த³யாப்⁴யாம் ஹந்த வ்ரு’ந்தா³வநேஶௌ ।
கிமஹமிஹ யுவாப்⁴யாம் பாநலீலோந்முகா²ப்⁴யாம்

சஷகமுபஹரிஷ்யே ஸாது⁴ மாத்⁴வீகபூர்ணம் ॥ 51॥
கதா³ஹம் ஸேவிஷ்யே வ்ரததிசமரீசாமரமருத்³
விநோதே³ந க்ரீடா³குஸுமஶயநே ந்யஸ்தவபுஷௌ ।

த³ரோந்மீலந்நேத்ரௌ ஶ்ரமஜலகணக்லித்³யத³லகௌ
ப்³ருவாணாவந்யோந்யம் வ்ரஜநவயுவாநாவிஹ யுவாம் ॥ 52॥

ச்யுதஶிக²ரஶிக²ண்ட³ம் கிஞ்சிது³த்ஸ்ரம்ஸமாநாம்
விலுட²த³மலபுஷ்பஶ்ரேணிமுந்முச்ய சூடா³ம் ।

த³நுஜத³மந தே³வ்யா: ஶிக்ஷயா தே கதா³ஹம்
கமலகலிதகோடிம் கல்பயிஷ்யாமி வேணீம் ॥ 53॥

கமலமுகி² விலாஸைரம்ஸயோ:ஸ்ரம்ஸிதாநாம்
துலிதஶிகி²கலாபம் குந்தலாநாம் கலாபம் ।

தவ கவரதயாவிர்பா⁴வ்ய மோதா³த் கதா³ஹம்
விகசவிசகிலாநாம் மாலயாலங்கரிஷ்யே ॥ 54॥

மித:²ஸ்பர்தா⁴ப³த்³தே⁴ ப³லவதி வலத்யக்ஷகலஹே
வ்ரஜேஶ த்வாம் ஜித்வா வ்ரஜயுவதித⁴ம்மில்லமணிநா ।

த்³ரு’க³ந்தேந க்ஷிப்தா: பணமிஹ குரங்க³ம் தவ கதா³
க்³ரஹீஷ்யாமோ ப³த்³தா⁴ கலயதி வயம் தத்ப்ரியக³ணே ॥ 55॥

கிம் ப⁴விஷ்யதி ஶுப:⁴ ஸ வாஸரோ
யத்ர தே³வி நயநாஞ்சலேந மாம் ।

க³ர்விதம் விஹஸிதும் நியோக்ஷ்யஸே
த்³யூதஸம்ஸதி³ விஜித்ய மாத⁴வம் ॥ 56॥

கிம் ஜநஸ்ய ப⁴விதாஸ்ய தத்³ தி³நம்
யத்ர நாத²முஹுரேநமாத்³ரு’த: ।

த்வம் வ்ரஜேஶ்வரவயஸ்யநந்தி³நீ
மாநப⁴ங்க³விதி⁴மர்த²யிஷ்யஸே ॥ 57॥

த்வதா³தே³ஶம் ஶாரீகதி²தமஹமாகர்ண்ய முதி³தோ
வஸாமி த்வத்குண்டோ³பரி ஸகி² விலம்ப³ஸ்தவ கத²ம் ।

இதீத³ம் ஶ்ரீதா³மஸ்வஸரி மம ஸந்தே³ஶகுஸுமம்

உத்கலிகாவல்லரீ:

ஹரேதி த்வம் தா³மோத³ர ஜநமமும் நோத்ஸ்யஸி கதா³ ॥ 58॥
ஶடோ²ऽயம் நாவேக்ஷ்ய புநரிஹ மயா மாநத⁴நயா

விஶந்தம் ஸ்த்ரீவேஶம் ஸுப³லஸுஹ்ரு’த³ம் வாரய கி³ரா ।
இத³ம் தே ஸாகூதம் வசநமவதா⁴ர்யோச்ச²லிததீ⁴ஶ்-

ச²லாடோபைர்கோ³பப்ரவரமவரோத்ஸ்யாமி கிமஹம் ॥ 59॥
அக⁴ஹர ப³லீவர்த:³ ப்ரேயாந்நவஸ்தவ யோ வ்ரஜே

வ்ரு’ஷப⁴வபுஷா தை³த்யேநாஸௌ ப³லாத³பி⁴யுஜ்யதே ।
இதி கில ம்ரு’ஷாகீ³ர்பி⁴ஶ்சந்த்³ராவலீநிலயஸ்தி²தம்
வநபு⁴வி கதா³ நேஷ்யாமி த்வாம் முகுந்த³ மதீ³ஶ்வரீம் ॥ 60॥

நிகி³ரதி ஜக³து³ச்சை:ஸூசிபே⁴த்³யே தமிஸ்ரே
ப்⁴ரமரருசிநிசோலேநாங்க³மாவ்ரு’த்ய தீ³ப்தம் ।

பரிஹ்ரு’தமணிகாஞ்சீநூபுராயா: கதா³ஹம்
தவ நவமபி⁴ஸாரு’அம் காரு’அயிஷ்யாமி தே³வி ॥ 61॥

ஆஸ்யே தே³வ்யா: கத²மபி முதா³ ந்யஸ்தமாஸ்யாத் த்வயேஶ
க்ஷிப்தம் பர்ணே ப்ரணயஜநிதாத்³ தே³வி வாம்யாத் த்வயாக்³ரே ।

ஆகூதஜ்ஞஸ்தத³திநிப்⁴ரு’தம் சர்விதம் க²ர்விதாங்க³-
ஸ்தாம்பூ³லீயம் ரஸயதி ஜந: பு²ல்லரோமா கதா³யம் ॥ 62॥

பரஸ்பரமபஶ்யதோ: ப்ரணயமாநிநோர்வாம் கதா³
த்⁴ரு’தோத்கேலிகயோரபி ஸ்வமபி⁴ரக்ஷதோராக்³ரஹம் ।

த்³வயோ:ஸ்மிதமுத³ஞ்சயே நுத³ஸி கிம் முகுந்தா³முநா
த்³ரு’க³ந்தநடநேந மாமுபரமேத்யலீகோக்திபி:⁴ ॥ 63॥

கதா³ப்யவஸர:ஸ மே கிமு ப⁴விஷ்யதி ஸ்வாமிநௌ
ஜநோऽயமநுராக³த: ப்ரு’து²நி யத்ர குஞ்ஜோத³ரே ।

த்வயா ஸஹ தவாலிகே விவித⁴வர்ணக³ந்த⁴த்³ரவ்யைஶ்-

சிரம் விரசயிஷ்யதி ப்ரகடபத்ரவல்லீஶ்ரியம் ॥ 64॥
இத³ம் ஸேவாபா⁴க்³யம் ப⁴வதி ஸுலப⁴ம் யேந யுவயோஶ்-

ச²டாப்யஸ்ய ப்ரேம்ண:ஸ்பு²ரதி நஹி ஸுப்தாவபி மம ।
பதா³ர்தே²ऽஸ்மிந் யுஷ்மத்³வ்ரஜமநு நிவாஸேந ஜநித-
ஸ்ததா²ப்யாஶாப³ந்த: ⁴ பரிவ்ரு’ட⁴வரௌ மாம் த்³ரட⁴யதி ॥ 65॥

உத்கலிகாவல்லரீ:

ப்ரபத்³ய ப⁴வதீ³யதாம் கலிதநிர்மலப்ரேமபி⁴-
ர்மஹத்³பி⁴ரபி காம்யதே கிமபி யத்ர தார்ணம் ஜநு: ।

க்ரு’தாத்ர குஜநேரபி வ்ரஜவநே ஸ்தி²திர்மே யயா
க்ரு’பாம் க்ரு’பணகா³மிநீம் ஸத³ஸி நௌமி தாமேவ வாம் ॥ 66॥

மாத⁴வ்யா மது⁴ராங்க³ காநநபத³ப்ராப்தாதி⁴ராஜ்யஶ்ரியா
வ்ரு’ந்தா³ரண்யவிகாஸிஸௌரப⁴ததே தாபிஞ்ச²கல்பத்³ரும ।

நோத்தாபம் ஜக³தே³வ யஸ்ய ப⁴ஜதே கீர்திச்ச²டாச்சா²யயா
சித்ரா தஸ்ய தவாங்க்⁴ரிஸந்நிதி⁴ஜுஷாம் கிம் வா ப²லாப்திர்நேணாம் ॥ 67॥

த்வல்லீலாமது⁴குல்யயோல்லஸிதயா க்ரு’ஷ்ணாம்பு³த³ஸ்யாம்ரு’தை:
ஶ்ரீவ்ரு’ந்தா³வநகல்பவல்லிபரித: ஸௌரப்⁴யவிஸ்பா²ரயா ।

மாது⁴ர்யேண ஸமஸ்தமேவ ப்ரு’து²நா ப்³ரஹ்மாண்ட³மப்யாயிதம்
நாஶ்சர்யம் பு⁴வி லப்³த⁴பாத³ரஜஸாம் பர்வோந்நதிர்வீருதா⁴ம் ॥ 68॥

பஶுபாலவரேண்யநந்த³நௌ
வரமேதம் முஹுரர்த²யே யுவாம் ।

ப⁴வது ப்ரணயோ ப⁴வே ப⁴வே
ப⁴வதோரேவ பதா³ம்பு³ஜேஷு மே ॥ 69॥

உத்³கீ³ர்ணாபூ⁴து³த்கலிகாவல்லரிரக்³ரே
வ்ரு’ந்தா³டாவ்யாம் நித்யவிலாஸவ்ரதயோர்வாம் ।

வாங்மாத்ரேண வ்யாஹரதோऽப்யுல்லலமேதாம்
ஆகர்ண்யேஶௌ காமிதஸித்³தி⁴ம் குருதம் மே ॥ 70॥

சந்த்³ராஶ்வபு⁴வநே ஶாகே பௌஷே கோ³குலவாஸிநா ।
இயமுத்கலிகாபூர்வா வல்லரீ நிர்மிதா மயா ॥ 71॥
(1471 ஶகாப்³தே³, 1550 க்²ரு’ஷ்டாப்³தே³)

இதி ஶ்ரீரூபகோ³ஸ்வாமிவிரசிதஸ்தவமாலாயாம் உத்கலிகாவல்லரீ ஸமாப்தா ।

